Legebiltzarreko Erregelamenduko 114.1 artikuluan ezarritakoa betez, agindu dut Nafarroako Parlamentuko Aldizkari Ofizialean argitara dadin Maiorga Ramírez Erro jaunak egindako galderaren erantzuna, nekazaritzako produktuen balio erantsia handitzeko laguntzei buruzko programa definitzeko eta garatzeko kronogramari buruzkoa, Foru Diputazioak emana. Galdera argitaratu zen 2014ko maiatzaren 9ko 63. Nafarroako Parlamentuko Aldizkari Ofizialean.

ERANTZUNA

Bildu-Nafarroa parlamentu-taldeari atxikitako foru parlamentari Maiorga Ramírez Erro jaunak idatziz erantzuteko galdera egin du nekazaritza- eta basogintza-sektorearen lehiakortasuna handitzeko laguntzei buruz (8-14/PES-00100). Galdera hori 2014ko apirilaren 29ko 1313 sarrera-zenbakiarekin erregistratu zen. Hona Nafarroako Gobernuko Ekonomia, Ogasun, Industria eta Enpleguko kontseilariak horri buruz ematen dion informazioa:

Laguntza programa hori definitzeko eta garatzeko kronograma.

Nafarroako Gobernuak aurreikusita dauka udan zehar aurkeztea FEADER funtsarekin, Nafarroako LGParen barruan, kofinantzatu beharreko neurrien programazio proposamena. Aipagai dugun neurria horien artean dago.

Espero da 2014ko amaieran eta 2015eko hasieran Europako Batzordeak Nafarroako LGPa onestea.

Behin LGPa onetsita, 2015aren hasieran, nekazaritza-produktuen balio erantsia handitzeko laguntzen deialdia aterako da.

Aurrekontu xehakatua.

Neurri honek zenbateko aurrekontua izanen duen oraindik ere finkatu gabe dago.

Eskatu bezala, erabiltzen ari den dokumentazioaren kopia erantsi dugu.

– 1305/2013 FEADER Erregelamendua.

– 18. artikuluan sartutako neurrien gida-fitxa (aktibo fisikoetan egindako inbertsioa)

– 2014-2020 LGParen AMIA azterketa.

Gobernu Irekiaren webgunearen bitartez herritarrek parte hartzeko prozesu guztia bideratzen ari gara, 2014-2020 LGParen prestaketaren barruan.

Hori guztia jakinarazten dizut Nafarroako Parlamentuko Erregelamenduaren 194. artikulua betetzeko.

